
Vegstikur 

Almennt

Almennar kröfur til vegstika eru að þær skulu vera í björtum lit, hafa slétt og hálfglansandi yfirborð, þola ágang búfjár og snjógusa frá snjóplógum án þess að brotna en jafnframt svo stífar að þær titri ekki mikið í vindi og þreyti með því ökumenn. Jafnframt þurfa þær að geta þolað áhrif sólarljóss og birtu á hefðbundnum endingartíma. 

Þessi skilgreining á vegstikum nær til hefðbundinna stika úr plasti, þær eru breiðar, íhvolfar og sveigjanlegar og eru í flokki D3-WL0 skv. frumvarpi að Evrópustaðli fyrir vegstikur, prEN 12899-3:2002. Skilgreining þessi nær hins vegar ekki til snjóstika sem notaðar eru þar sem snjóalög eru að jafnaði mikil. 

Tvær stærðir eru af stikunum, langar og stuttar.
Kröfur til vegstika 

1. Mál
	[image: image1.png]



Vinstra megin á myndinni er horft framan á stiku, hægra megin er horft aftan á stiku (inn í kúpuna)

Þversnið

Lengdin (mesta lengd)  l:
900 ( 5 mm (stuttar)


1200 ( 5 mm (langar)

Breiddin (mesta breidd)  b:
110 ( 2 mm

Þykktin (í sérhverjum mælipunkti)  s: 
6,5 ( 0,6 mm 

Þyngd 0,5m af stiku í fullri breidd:
 335 ( 10 g 

Hæðin (í sérhverju þversniði)  h:
  20 ( 2 mm

Flái á efri brún: 
 30 ( 1°

Þegar horft er framan á kúptu hliðina skal hægri kantur stikunnar vera í fullri lengd (l), en flái á efri enda þannig að vinstri kantur er lægri. Boginn á stikunni sem sýndur er á mynd hér að ofan skal vera nokkuð jafn. Í lengdarstefnuna skal stikan vera bein. Sé stika lögð á sléttan flöt þá mega hámarks vikmörk brúnar í sérhverjum punkti frá beinni línu milli efra og neðra horns að hámarki vera eftirfarandi:

Séð á hlið stiku: 
10 mm

Séð framan á stiku: 
5 mm




Neðstu 70 mm af stikunni skulu tilsniðnir fyrir festingarnar. Þar skal breiddin vera 106 ( 0,2 mm. Hringlaga gat er þar á miðri stiku, 26,5 ( 0,5 mm í þvermál, 17,5 ( 0,2 mm frá enda. Frávik gats frá miðju stiku skal vera ( 0,5 mm. 

2. Litur

Stikurnar eru gular á lit. Liturinn skal uppfylla kröfur prEN 12899-3:2002, til gulra stika. Þar er kveðið á um að liturinn skuli vera innan eftirfarandi marka í litarhnitum:

	Hnit
	1
	2
	3
	4

	x
	0,522
	0,470
	0,427
	0,465

	y
	0,477
	0,440
	0,483
	0,535


Ljómastuðull (β) skal vera ≥ 0,45.
(Liturinn er gjarnan kallaður “traffic yellow”. RAL 1023 uppfyllir þessar kröfur).

3. Ljósþol

Plastefnið í stikunum skal íblandað ljósþolsefni til að verja það fyrir áhrifum sólarljóss. Stika sem snúið hefur í suðurátt í fimm ár skal uppfylla þær litarkröfur sem skilgreindar eru í lið 2 og höggþolsprófun skv. lið 6.4.1.2 í drögum að Evrópustaðli fyrir stikur, prEN 12899-3:2002. 

4. Vindþol

Nýjar stikur skulu standast kröfur um hámarks varanlega svignun (permanent deflection) í lið 6.4.1.1 í drögum að Evrópustaðli fyrir stikur, prEN 12899-3:2002. 

5. Höggþol

Nýjar stikur skulu standast kröfur í liðum 6.4.1.2 og 6.4.1.3 í drögum að Evrópustaðli fyrir stikur, prEN 12899-3:2002. 
6. Endurskinsmerki

Endurskinsmerki skulu vera í samræmi við kröfur Vegagerðarinnar þar um.

Endurskinsmerki á vegstikur

1. Stærð og lögun

	[image: image3.png]



	Á stikur eru límd endurskinsmerki, eitt breitt að framan og tvö mjórri að aftan. Merkin eru aðeins styttri en breidd stikunnar og límd þannig á brún endurskinsmerkisins sé um 10 mm frá kanti stikunnar bæði á hlið hennar og að ofan. Endurskinsmerkið fylgir þannig þeim 30° fláa sem er á toppi stikunnar, en vegna kúpu á stikunni þurfa merkin að vera skorin með aðeins minni fláa, þ.e. 29,0-29,5°. Í töflu hér að neðan eru mál sléttra endurskinsmerkja sem ekki hafa verið límd á stiku sýnd.  

Mál í mm

a
b
c
d
Framan á stiku (á kúpu)

80 ( 1

110 ( 3

-

10 ( 2

Aftan á stiku (inn í  kúpu)

40 ( 1

110 ( 3

100 ( 10

10 ( 2




2. Litur

Endurskinsmerkin skulu vera hvít, eða málmgrá þannig að þau gefi hvítt endurskin.

3. Endurskin 

Endurskinseiginleikar skulu vera í samræmi við kröfur til hvítra endurskinsmerkja í flokki Ref. 2 í lið 5.2.2 í Evrópustaðli fyrir skilti ÍST EN 12899-1:2001. Þar er kveðið á að undir 20´/5° horni sé endurskinið að lágmarki 180 cd/lux/m2.

4. Veðrunar- og efnaþol endurskinsmerkis

Í endurskinsmerki skal nota efni sem þola tiltölulega vel íslenska veðráttu. Endurskinsfilma skal hafa hlotið viðurkenningu Iðntæknistofnunar, eða annarrar viðurkenndrar íslenskrar prófunarstofu og verið veðrunarprófuð á Íslandi í samanburði við aðrar filmur í a.m.k. 3 ár.

Samþykktar endurskinsfilmur á vegstikur 

Almennt

Nokkrar tegundir endurskinsmerkja hafa verið prófaðar af Iðntæknistofnun á umliðnum árum og ljóst að sumar henta nokkuð vel á stikur. Aðrar hafa síður hentað, endurskin hefur verið ófullnægjandi eða mislitunar orðið vart.  

Lista þessum yfir ráðlögð vörumerki er breytt þegar nýjar upplýsingar gefa tilefni til.

Kröfur til endurskinsfilma á stikur

Til að Iðntæknistofnun geti mælt með einstökum vörumerkjum endurskinsfilma á stikur þurfa filmurnar að uppfylla eftirfarandi kröfur:

1. Endurskinsfilmurnar þura að uppfylla kröfur Evrópustaðalsins fyrir skilti ÍST EN12899-1:2001, lið 5.2.2, um endurskin hvítra filma í flokki Ref.2.   

2. Í íslenskri prófun þar sem endurskinsfilman stendur við veg í a.m.k. þrjú ár verður endurskinsefnið að sýna sambærilega endingu og virkni við þau efni sem þegar er mælt með og eru í notkun, áður en því er bætt á lista yfir ráðlögð vörumerki.

Listi yfir endurskinsfilmur sem Iðntæknistofnun mælir með á skilti 

· 3M 2800/3800 (HI), með lími á bakhlið fyrir viðloðun við plast. 

· Nikkalite 800 (ULG), með lími á bakhlið fyrir viðloðun við plast.
· Reflexite D82, með lími á bakhlið fyrir viðloðun við plast.
Jafnframt mælir Iðntæknistofnun með að 3M 3930 (HIP) sé prófað á nokkrar stikur og metið hvernig það endist í samanburði við þær endurskilsfilmur sem hingað til hafa verið notaðar.
Almenn umsögn um samþykkt vörumerki

Endurskinsfilman frá Reflexite er skilgreind í flokki málmlitaðra filma (þeir kalla hana “silver”), hún er of grá að lit til að uppfylla kröfur til hvítra endurskinsfilma á skilti, en gefur eins og hvítu filmurnar hvítt endurskin í myrkri. Hún hefur verið mest notaða filman á stikur hér á landi síðustu árin og haft mjög góða endingu og virkni, virðist þola grjótkast betur en hinar filmurnar án þess að gat komi í yfirborðsfilmuna. 

Endurskinsfilman frá 3M hefur einnig verið allnokkuð notuð hér á landi á stikur. Hún hefur staðið sig nokkuð vel. Nokkuð vill flagna upp úr brúnum hennar og göt komi á ysta lagið, líklega eftir grjótkast, en slíka áverka greinir ökumaðurinn ekki og þeir hafa lítil áhrif á virkni filmunnar.

Nikkalite endurskinsfilman hefur ekkert verið notuð hér á landi. Prófanir á filmunni á tilraunaskilti ofan við Rauðavatn gefa hins vegar tilefni til að ætla að hún henti svipað og 3M á stikur. Endurskin og ending þess er nánast eins og hjá 3M, en greina má fleiri áverka á yfirborði þess.  

Páll Árnason

